HISTOUAIRE DE FUMERO

Et’n’histouiare qu’mon beau-pére m’a raconto sans pouve se r’teni de rire.

E se posse dans on pte hameau dans la Bresse dans la fin des an’nées 80.

Y’ére on greu corps de ferme ou y’ave tra ménages qui y habitaivint.Tous étint paysans et avint tous
d’le vatses.On s’aidiive pe faire les mouaissons,pe m’ner le f’mi dans les tsamps,pe dépouilli le
trequis,ape quand na vatse faille le vé.Y’ave greu d’entraide,on se baillive des légumes et des
moucets de cayon quand on vouille rempii les salous.

Le vouaisin di shian dra,on vieux gacon,ere on greu mandzou,il ave le physique de Laurel.Na
moulette de di joueu ou na casse de tra biftecks ne li faille po pou : a ce régime,il ere peurtche du
quintal et demi !Il ere tudze abia de na queute a bretelles,d’ze n’save po sa taille,mais on pouille teni
a du-tra dedans !

Il ave en mitoyen de sa cuisine na budze c’ment qu’on a tous couniuétan pte:ale tenie na dizainna de
vatses,étetsa i lin apondu a na queurtce,n’abreuvouair a palette entremi,on roteli en trava cont’le
mur pe zi bailli le foin,et deri,é faille on possodze pe pouva entrer na beurouette pe deuter le
femi,qu’on mettazive en moué i mouétian des la cou.Entremi le possodze et le béton rainuré la qu’le
vatses érin,ya’ve na r’gule beutsa davoui des peu pe faire couler la peusse dinqua na fosse a fumero
qu’ere piaicha so 1’étre devant la budze.

On dzou i vouidiive sa fosse,le caishiie en ciment ére deuto.Ya’ve on greu tuyau torsadé le bout
piondza dans la fumero,l’aut’bout apondu a na pompe a main,y’ére on systeme davoui na
membrane en caoutchouc qu’on actionnaive davoui on maindze de draite a gautse et de gautse a
draite,mais ye’re pdo molaija a manoeuvri,la fumero posséve ensuite dans I’aut’tuyau et tsaille dans
na tonne a fumero.Dze cré que s’tuti seurvin a tous,tsaicon le prenie quand il en ave faute.

Ste dzou itie,il ave na vatse quere malade a faire le vé.Al’ére braman étendia,ale pussive a en ava le
pattes tendia,et douve ptete greusses pattes,ape na langue c¢’mensivin d’se faire vouair. Le
vouaisin,foua quand i s’tenie debout,ére braman piu empreinto davoui son greu ventre quand é faille
fouci bouaicha ou a crepeton !

11 vin cri mo beau-pére api le Jean,le trouaizieme vouaisin pe li aidii a faire ce vé !

“ Dze mene de la fumero,le caishiie é deuto ,vous farez bien attention de n’ po tsaire dans la
fosse>>qu’i zi a dit. I possant tous en shian di trou pe rentrer dans la budze,ape s’occuper de la
vatse.D’le p’tetes couardes sont laia a 1’atou des pattes et tsaicon tirant pe sourti le vé: é n’se posse
po trop mal,le vé soua,on greu pépére,qu’on piece devant sa mére pouqu’a le le letse.<<d’ze va a la
cuisine cri de la so>> dit le vouaisin.On faille men ¢an,on mettaive de la so su le deu di vé,sa mére
le letsive pe vite et I’adoptéve miou.

Il ave po6 fini sa phrase qu’on greu bri et qu’on<<miard de dieu,dzé tsu dedans !>>en fa qu’mon
beau-pére et le Jean se rtourne et vouair que le douve tsambes avin posso dans le trou de la fosse et
qu’il ére pris dinqui ventre,mai c’ment qu’il ére greu,ya’ve fa beutson. Y’a po éto ren p’le
ressourti,les canalons de tchulottes piien de fumero,tsaicon de d’mandeve s’il ere p6 biaicha,s’il ave
mo queque part.I sa mettu debout,ren de brija,on miracle!I se pieugne juste d’ava mo I’atou di
ventre.Na visite vé le med’cin le sa a confirmo qui s’en a bien tiro.Les dzou suivants,il ave le bo di
ventre tout na(é li qu’nous I’a dit,nion n’a bin éto vouair!).

P’le n’tailli,y’a follu sourti le jet,deuter le peu greu,il ere piien de fumero dunca I’tchuisses.

Les dzou suivants,la tchulotte,le slip,le tsausses api les croquenauds setsivin su le fii a lindze so
1’étre. Mon beau-pére reuiie tseque queu qui r’moneve la cou,les lindzes en bin éto relavo du-quat
queu,tellement y shouante encour on queu se !.



